
Shri Lakinidevi Stotram

ஶ்ரீலாகிநீதே³வீஸ்தோத்ரம்

அதை²கோநபஞ்சாஶத்தம: படல:

ஆநந்த³பை⁴ரவீ உவாச
ஷட்சக்ரபே⁴த³நார்தா²ய ஸர்வஸித்³த⁴ஸுஸித்³த⁴யே ।
வக்ஷ்யாமி லாகிநீதே³வீஸ்தோத்ரம் பரமது³ர்லப⁴ம் ॥ 49-1॥
யத்பாடா²த³திஸந்தோஷம் ப்ராப்நோதி யதிரீஶ்வர ।
தத்க்ரியாஸாரஸம்பந்நம் ஸ்தவநம் லாகிநீப்ரியம் ॥ 49-2॥
அஸ்ய ஶ்ரீலாகிநீஸ்தோத்ரஸ்ய மஹாவிஷ்ணுகஹோட³-ரு’ஷி-ர்கா³யத்ரீச்ச²ந்தோ³
மஹாஸித்³தி⁴த³ம்ரு’த்யுஞ்ஜயமஹாருத்³ர லாகிநீ ஸரஸ்வதீதே³வதா
மணிபூரபே⁴த³நே ஜபே விநியோக:³॥
ஓம் பீ³ஜாக்ஷரமூர்திமார்தி ஹரிணீமார்யாம் ஜயாம் பு³த்³தி⁴தா³ம்

தீ³நாநாமபராத⁴கோடிஹநநீம் ஸம்ஜ்ஞாமணிம் யோகி³நாம் ।
த்வாமாத்³யாமநுராகி³ணீம் கு³ணக³ணாமோதை³கஹேதுஸ்த²லாம்

ஸ்தி²த்யந்த:க்ரு’தகௌதுகீமவரதே³ வந்தே³முதா³லாகிநீம் ॥ 49-3॥
ஹேரம்பா³ர்சநஸித்³தி⁴தா³த்³வயக³தா கோடிப்ரபா⁴ பா⁴ஸ்கரா
ஸாகாரா கிரணோஜ்ஜ்வலா ஸுக²மயீ வேத³த்⁴வநிப்ராணிநீ ।
கோபாகோபிதலக்ஷணா தருதராகல்பாஶயாஸம்ஶயா
க்ரு’த்வைவம் வரவர்ணிநீ ஸமவது ஶ்ரீலாகிநீ கங்கிநீ ॥ 49-4॥
கேயூராமலஹாரமாலஶுப⁴கா³ வீராஸநா ஸ்தா²யிநீ
பா⁴ர்யா ருத்³ரபதே: ப்ரவாலவிமலா வக்த்ரோத்பலஸ்ரக்³த⁴ரா ।
மாதா யோக³வதாம் ஸதீ பரா பரபதா³ மாத்⁴வீரஸாச்சா²தி³தா
த்வம் மாம் பாஹி க்ரு’பாமயீ யமக³தம் ம்ரு’த்யுஞ்ஜயே ஶ்ரீத⁴ரே ॥ 49-5॥
ஆகாங்க்ஷீகுலஸங்க்²யகா க்ஷயகரீ ஶத்ருப்ரபா⁴தே³ர்த³யா
ப⁴க்தாநாமதிது:³க²ஹா ஶஶிமுகீ² யோந்யாநநா காமுகீ ।
காமஸ்தா²நமகாமதோ³ஷஶதகம் ஶீக்⁴ரம் த்வலக்ஷேமதா³

ஶ்ரீலாகிநீதே³வீஸ்தோத்ரம்

ஜீவந்முக்திபத³ம் விதே⁴ஹி ஸமரே ஸர்க³த்³ருஹஸ்ய ப்ரியம் ॥ 49-6॥
த்வம் பஞ்சாநநபூஜிதா த்வமஶிதா த்வம் பா³லவித்³யாக³தி-
ஸ்த்வம் ஸத்யம் கவிதாஸு வாக்யகவிதா த்வம் கேவலாநந்த³தா³ ।
த்வம் லாக்ஷாருணரூபிணீ த்வமவரா த்வம் லிங்க³ஸம்ஹாரிணீ
த்வம் ஸாக்ஷாத³ம்ரு’தப்ரதா³ த்வமஜரா த்வம் லாகிநீ பாது மாம் ॥ 49-7॥
நாநாமங்க³ளத⁴ர்மராஜ்யஜடி³தா ஸம்ஸ்காரபோ³தா⁴ஶ்ரயா
லிங்க³ஸ்தா²சலபுத்ரிகா நவக்³ரு’ஹே ஸங்காமயந்தீ ஶிவா ।
மே லிங்கோ³பரி ருத்³ரநாத² விபத²வ்யாபே⁴த³நம் ஸங்க³மம்
ஶீக்⁴ரம் காரய தே³வி மோக்ஷதுரிகம் கோடீவ சந்த்³ரோஜ்ஜ்வலா ॥ 49-8॥
சந்த்³ராபா⁴ஸகலாஶ்ரயா ஶ்ரயதி யா ஶப்³த³ச்ச²டா யா ஸமா
மாயா மோஹபி⁴தா³ த³யா த³யதி யா க்ரு’ஷ்ணக்ரியா மோஹிநீ ।
லக்ஷ்மீர்நீலகலேவராமலமணே: பூர்வம் ஸதா³ ரக்ஷது
ஶ்ரீவித்³யா ப⁴யதா³யிநீ த்வமபி ஸா மே நாபி⁴மூலோத³யா ॥ 49-9॥
மாத்ரா முத்³ராமநநநிலயா மாலிநீ மந்த்ரவித்³யா
விஶ்வேஶாநீ ஶயநரஹிதா ஶீதவாதாதபஸ்தா² ।
ஸத்யாஸத்யா வசநப⁴வகா³ கௌ³ரி மாதா த்வமேவ
ப்ராணாந் ரக்ஷ ப்ரத²மகிரணாமாஶ்ரயே த்வாமநந்தாம் ॥ 49-10॥
ஸித்³தா⁴ஸித்³தா⁴ ஶஶிரவிகலா கேவலாம்போ⁴ஜஸம்ஸ்தா²
ஸ்தி²த்யாநந்தா³ நயநஸ்வசலாம்போ⁴ஜமத்⁴யப்ரகாஶா ।
நித்யம் ஶ்ரத்³தா⁴க³திபத²கரா கர்த்ரீ காமாநஹர்த்ரீ
நாத்³யஸ்தோத்ரம் ப⁴ஜ ப⁴ஜ ப⁴ஜே த்வாமநந்தாம் ஸ்வரூபே ॥ 49-11॥
பீதாபீதா பவநக³மநா தா⁴ரணத்⁴யாநயோகா³
காலாகாலா கலிகுலகலா நிஷ்கலா ஜ்ஞாநரூபா ।
க்ரு’ஷ்ணாநந்தா³ மத³நகுஹரா கேகரா ஶங்கரீ வா ।
த்வம் ஶ்ரீதா⁴த்ரீ த⁴வளகமலம் நாபி⁴மூலே ப்ரவக்ஷ்யே ॥ 49-12॥
ஶ்வேதா ஶ்வேதாருணஶதகரா பா⁴வநாஜ்ஞாநஸித்³தி: ⁴
ப்ரீதாப்ரீதா பரமக³ஹநா சாருணாமாநநாயா: ।
த்வம் ஸா வித்³யா விதி⁴பு³த⁴வரா தா⁴ரணாஜ்ஞாநக³ம்யா
ரம்யாரம்யா ரமணநிரதா நீரதா³ பாது நாபி⁴ம் ॥ 49-13॥

ஶ்ரீலாகிநீதே³வீஸ்தோத்ரம்

மந்தோ³த்³ப³ந்த⁴ப்ரியவது⁴லதா நீரவாநாவஹந்த்ரீ
க்ஷேத்ராக்ஷேத்ரா பரசரக³தா பு⁴க்திமுக்திப்ரகாஶா ।
கௌலாகௌலாஜ்ஞாபிதநயநா க³ஞ்ஜநா வாதமுக்³தா⁴
முக்³தா⁴முக்³தா⁴மதித⁴நபதேர்நாபி⁴ஸம்ஸ்தே²ऽவநாபி⁴ம் ॥ 49-14॥
ஹம்ஸீ ஸிம்ஹாஸநக³தபதா³ சக்ரவித்³யா ஸுஸூக்ஷ்மா
ஶ்ரீவித்³யா த்வம் நவவிலசரா ஸுந்த³ரீ ரக்தவர்ணா ।
ஸ்வர்ணாம்போ⁴ஜோபரி ஶுப⁴மநா சக்ரமத்⁴யே ப்ரதிஷ்டா²
ஸர்வா வர்ணா பரிஜநத³யாநாபி⁴பத்³மம் ச ரக்ஷா ॥ 49-15॥
ப்³ரஹ்மாநந்தா³ ந்ரு’பக³ணமஹாபூஜயா ஶோபி⁴தாங்கீ³
ஶ்ரீஶ்ரீவித்³யாஸகலவிப⁴வா பா⁴வநீயா மஹேந்த்³ரை: ।
ஸித்³த⁴ஸ்தா²நே மணிமயக்³ரு’ஹே மூலஸிம்ஹாஸநஸ்தா²
பத்³மே சாஷ்டாந்விதயுக³த³லே நாபி⁴மூலேமமாவ ॥ 49-16॥
யோக³ஜ்ஞாநம் த்³விவித⁴விப⁴வம் வேத³வித்³யாப்ரகாஶம்
மே சாஷ்டாங்க³ம் ஸமவது முதா³ ஷோட³ஶீ பை⁴ரவஸ்தா² ।
சந்த்³ரோல்கா த்வம் ப⁴வப⁴யஹரா ஶோகதாபாபஹந்த்ரீ
நாபா⁴வப்³ஜே உத³யதி ஸுரோ யஸ்தமீஶே ப்ரரக்ஷ ॥ 49-17॥
ஸம்ஶிஷ்டா த்வம் விரத கருணே ஶீதலே ஶீதஶைலே
ஸாக்ஷாத³ந்யப்ரசயவசநா பார்வணா பர்வபூரா ।
வித்³யுத்பூரம் ஸமஸுக²மயம் பாஹி பஞ்சாநநா யா
த்வம் ஸா தே³வீ ஶுப⁴மணிக்³ரு’ஹே ஶீதலத்வம் விதே⁴ஹி ॥ 49-18॥
ச²ந்தோ³கா³நாம் ஸகலவிஷயச்சே²தி³நீ சார்ணமாதா
மாலா லாக்ஷாருணகிரணபா⁴ கோ³பபூஜ்யா கி³ரீஜ்யா ।
மாதஸ்த்வம் மே ஸ்வமணிப⁴வநம் பாஹி ஸூக்ஷ்மா ப⁴வாநீ ।
வாநஸ்தா²நாஶ்ரய ஜய கராசாங்கி³ரா சாந்நபூர்ணா ॥ 49-19॥
சந்த்³ரோல்லாஸாऽவயவஸுக²தா³ தீ³ர்க⁴கேஶீ விஶாலா
த்வம் மாதங்கீ³ ஜநநி ஜக³தாம் பா³லிகா விப்ரசண்டா³ ।
ஜ்யோத்ஸ்நாஜாலே உத³யதி ஸதா³ ரக்தபா⁴ஷப்ரபா⁴ஸா
த்வம் மே ருத்³ர ஹரிஹரதநும் நாபி⁴மூலே ப்ரரக்ஷ ॥ 49-20॥
வாணீநாம்நா ரசயதி வச:ஸுந்த³ரீ வர்ணநஸ்தா²
ஸ்தி²த்யந்தஸ்தா² சலதநுத⁴ரா தா⁴மஸந்தா⁴மரா ஸா ।

போ³தா⁴நந்த³ப்ரக்ரு’திதநுபி⁴ர்வ்யாபிநீ ஜ்ஞாநமுக்³தா⁴
மாதஸ்த்வம் மே மணித³லக்³ரு’ஹம் பாஹி ஸர்வாங்க³வித்³யே ॥ 49-21॥
வித்³யா சண்டா³மலஸிதஸ்ரு’ஜா சந்த³நாலிப்ததே³ஹா
விஶ்வேஶாநி ப⁴க³வதி ஶிவே த்வம் க்ஷயாமோக⁴ரூபா ।
ஜாயா ஶம்போ⁴ர்ஜடிலஶிவக³தா மோக்ஷதா³ மாநஸம்ஸ்தா²
சித்தம் ஶுப்⁴ரம் குரு விஷயசே²த³நம் சே²தி³நி த்வம் ॥ 49-22॥
மணிமயகுலகே³ஹே கோடிவித்³யுத்ப்ரகாஶேऽ-
ப⁴யவரமபி தே³ஹி கோத⁴வித்³யே மயி த்வம் ।
ஸகலஸுக²விபோ⁴க³ம் பாலய ப்ராணரூபம்
சரணதலவிலக்³நம் மாமநாத²ம் பரேஶி ॥ 49-23॥
பு⁴வநக³ஹநஹேதோ: காயஸர்கா³ விநாஸ்தே
விதி⁴மக²ஸுரநாத²ம் மாநுஷாதி³ த்ரிஸர்க³ம் ।
மம மணிகுலபத்³மே நித்யரூபாபி⁴தா⁴நம்
ஜயதி க²லு ததா³நீம் ஸ்தோத்ரஸாரப்ரகாரம் ॥ 49-24॥
ப⁴வது சரணபத்³மே லாகிநீ தே³வகந்யே
விரசய மநுஶாஸ்த்ரம் ஸித்³த⁴மந்த்ரப்ரகாரம் ।
வஹ வஹ ப⁴வபா⁴வம் த்ராஹி மாம் சந்த்³ரகே³ஹே
கடி²நஹ்ரு’த³யநாஶம் ஶங்கரி த்வம் குருஷ்வ ॥ 49-25॥
கமலவநஸமீபே வந்யமத்⁴யேऽதிகு³ஹ்யே
விஷயவிஷயிநாஶம் கௌலிகே த்வம் விக்ரு’த்ய ।
ப⁴வநிஜமணிபீடே²ஸ்தா²பயித்வா நிதா³நம்
ஹர ஹரத³யிதே த்வம் தோ³ஷஷட்கம் விவாத³ம் ॥ 49-26॥
கோ⁴ரே ஸாந்த்³ராந்த⁴காரே மம நிஜகுலத்³ரு’க்³தா³நகர்த்ரி ப்ரஸந்நே
வாஞ்சா²கல்பத்³ருமஸ்தா² த்வமிஹ குஶலதா³ தா³யபா⁴கா³விபா⁴கா³ ।
த்வம் காலீ நந்தி³நீஸ்தா² நயகருணக⁴டா மத்⁴யகா³ மாக⁴கா த்வம்
பீ⁴மா பீ⁴த்யாபஹந்த்ரீ ஹரபத³நயநோ லாகிநீ நாபி⁴மாவ ॥ 49-27॥
ஏதத்ஸ்தோத்ரம் படே²த்³ வித்³வாந் யோக³ஜ்ஞாநீ நிராஶ்ரய: ।
மஹாஸுக²க³தோ வீரோ விப⁴வாயாம்ரு’தாய ச ॥ 49-28॥
போ⁴க³மோக்ஷௌ கரே தஸ்ய சைஹிகே யோகி³ராட்³ ப⁴வேத் ।

பரே யாதி மஹாதே³வீ பாத³பத்³மே ந ஸம்ஶய:॥ 49-29॥
ஐஹிகே சிரஜீவித்வம் த³தா³தி காமதா³யிநீ ।
மணிபூரே ஸ்தி²தோ யாதி குலமார்க³ப்ரஸாத³த:॥ 49-30॥
குலமார்கே³ண யத்ஸ்தா²நம் லயம் விஶ்வேஶ்வரீபத³ம் ।
தல்லயா மணிபூரஸ்தா² தே³வதா பஶ்யதி த்⁴ருவம் ॥ 49-31॥
பூஜாந்தே ப்ரபடே²த் ஸ்தோத்ரம் ப⁴க்திபா⁴வபராயண: ।
ஶீக்⁴ரமேவ ஹி யோகீ³ஸ்யாத் குலமார்க³ப்ரஸாத³த:॥ 49-32॥
இதி ஶ்ரீருத்³ரயாமலே உத்தரதந்த்ரே லாகிநீஶஸ்தவநம் நாம
ஏகோநபஞ்சாஶத்தம: படல:॥ 49॥

The numbers correspond to paTala and verse numbers from

Rudrayamala uttaratantra.

